
sport bo‘yicha mutaxassislarni gayta tayyorlash va

doktori, professor

(PhD), Samarkand viloyat IIB Tibbiyot bo‘limi
psixologik xizmat boshlig'i.

doktori, professor, O‘zbekiston milliy universiteti;

fanlari doktori, professor, O‘zbekiston xalgaro islom

doktori, dotsent, O‘zbekiston milliy universiteti
kafedra mudiri.

Annotatsiya. Ushbu maqolada fors-tojik va o‘zbek tillarida ijod qilib kelayotgan zullisonayn shoir va
tasavvufshunos olim Ja’far Muhammad Termiziy (Ja’far Xolmo‘minov)ning fors-tojik tilida modern uslubida
yozgan “Tulo‘i sabzi rang” (Rangning yashil chiqishi) nomli she’ri adabiy va falsafiy-irfoniy jihatlardan tahlil va
tadqiq etiladi. Maqolada she’rning badiiy san’atlari, simvolik obrazlari, irfoniy ma’nolari va falsafiy-irfoniy
mazmuni chuqur tahlil qilinib, shoirning she’rda badiiy tarzda aks etgan metafizik, dialektik va gnoseologik
qarashlari ochib berilgan.

Kalit so‘zlar: Ja’far Muhammad Termiziy, “Tulo‘i sabzi rang”, she’r, Irfon, mistika, she’riyat, modernistik, obraz,
tasvir, talqin, badiiy, falsafiy-irfoniy,tahlil, tadqiq.osmon, bulutli, chumoli, aso, so‘fiy.

DOI: https://doi.org/10.47390/SPR1342V5SI5Y2025N24

Kirish. Ja’'far Muhammad Termiziy - taniqli zamonaviy fors-tojik adabiyoti vakillaridan
biri. Shu paytgacha uning O‘zbekiston, Tojikiston va Eronda 11 ta she’riy to‘plam va kitoblari
fors-tojik tilida nashr etilgan bo‘lsa, o‘zbek tilidagi 3 ta she’riy to‘plami O‘zbekistonda nashrdan
chiqqan.

Ja'far Muhammad Termiziy she’riyati adabiy jamoatchilik va kitobxonlar ommasi
tomonidan nihoyatda iliq kutib olingan va adabiy tanqid tomonidan e’tirofga sazovor deb
topilgan. U nafagat fors-tojik tilida, balki shuningdek, o‘zbek tilida ham falsafiy-irfoniy
poetikani muvaffaqiyat bilan davom ettirib kelayotgan shoir sifatida zamonaviy o‘zbek
she’riyatida ham alohida o‘ringa ega. Uning “Tulo‘i sabzi rang” nomli she’ri nafaqat badiiy

kashfiyotlar natijasi, balki metafizik va irfoniy tafakkur mahsuli ham bo‘lib, Tasavvuf
ta’limotidagi faqr, fano, suluk, zikr va tajalliy kabi mavzularini ramziy-badiiy tarzda, ammo
modern uslubda bayon etadi.

Adabiyotlar tahlili va metodologiya. Ja’far Muhammad Termiziy she’riyati, u
an’anaviy shakllarda bo‘ladimi, yo modern uslublarda bo‘ladimi, tasavvufiy-irfoniy tafakkur va
g'oyalar bilan limmo-lim. Ammo, N.Komilov ta’biri bilan aytganda, “Ja’far she’rlari falsafiy
tushunchalar qaytarig'i, biror bir tayyor g'oyani talqin etuvchi nazmiy qatorlar emas. U
shunchaki, inson ruhiyatining xiyla teranroq qatlamlariga kirib borish, Inson zotining ilohiyligi
zamirida yashiringan sirlarni namoyon etishga muvaffaq bo‘ladi, o‘quvchini ruhlantiradi,
Olamga va o‘ziga boshgacha ko‘z bilan qarashga undaydi. Masalan, “Nur shahriga safar” she’rini
olaylik. She’rning umumiy mazmuni karaxtlik, ruhiy lanjlikdan qutilib, yoruglik - hayot
go‘zalligini his etish va undan bahramand bo‘lish hissining qo‘zg‘alishidir. Biroq ana shu tuyg‘u
nur va soya timsollari qiyosi orqali o‘ziga xos bir ta’sirchan tarzu tarovat bilan
sug‘orilgan”.[1,3-4] Bu fikrni shoirning fors-tojik tilida yozilgan va adabiy jamoatchilik
tomonidan yuksak baholangan she’ri - “Tulo‘i sabzi rang” (Rangning yashil chiqishi)ni ham
adabiy va ham falsafiy-irfoniy jihatdan tahlil gilish orqali tasdiglashimiz mumkin. “Tulo‘i sabzi
rang” she’rining asliyati quyidagicha:

OcmoH abpt 6y0.

Xok abpi,

600 abp,

g0dica dap HyKu 3a60H abpu 6)0.

Paneu andewau maH

HA WUMOAU,

Ha YyaHyou

84 HA wWapkKusy Ha fap6u 6yo0.
Paneu andewau mau

HU3 4y YOH abpu 6yo0.

Mypuae noii Hux00

a3 pazu 2apdaHu aHoewau MaH,
6a cyayke, ku Xydo medoHucm,
pax6asad kucm...

Mypua cygu 6yo0,
MaH aco 6ydamy 60 xoxuwu y mepagman.
Man aco 6ydamy y Myco 6yo0.

Mypua 6010 mepagpm.

Mypua a3 maH

6a 6a.saHduu dy 6ape,

6a dapo3uu dy mapz

8a 6a 2zycmapdazuu xobu caxap
6010 6yO0.

141



SCIENCEPROBLEMS.UZ-ljtimoiy-gumanitar fanlarning dolzarb muammolari NeS/5(5) - 2025

Xoky 600 abp1,

¢ukpy €0 abpu,
poxpasy poxHamo,
¢akpy ¢paHo abpi 6y0.

Man anug,

dosy 3a6ap,

3ep wyoam.

Hazapu nup wydanm.

T'apdu musxczoHu mypude wydamy dudam:
dap xama XoHaKaxy 308Usix0

3ukpu Xydo abpu 6y0...[2,122]

She’rning so‘zma-so‘z tarjimasi quyidagicha:
Osmon bulutli edi.

Tuproq bulutli,

shamol bulutli,

tilimning uchida turgan kalom ham
bulutli edi.

Fikrimning rangi

na shimoliy,

na janubiy,

na sharqiy va na g‘arbiy edi.
Fikrimning rangi ham,

jon kabi, bulutli edi.

Bir chumoli fikrim bo‘ynidagi tomir ustidan
qadam qo'ydi

Shunday bir yo‘lgaki,

Yo‘lboshchisi kim,

Xudo biladi.

Chumoli so'fiy edi.
Men aso edimu uning xohishi-la borardim.
Men aso edimu u Muso edi.

Chumoli tepaga ko ‘tarilardi.

U mendan

ikki barg balandlikkacha,

ikki o‘lim uzunlikkacha,

va sahar uyqusi kengligichalik
balandda edi.

Tuprogq ham, shamol ham bulutli edi,
fikr ham, yod ham bulutli edi.
Yo‘lovchi ham, yo‘lboshchi ham,
faqr ham, fano ham bulutli edi.

Men alif,

dol-u zabar, yer bo‘ldim.

Pirning nazariga aylandim.

Bir muridning kirriklaridagi g ‘uborga aylandim
va ko‘rdim:

har bir xanaqoh, har bir takyada

Xudoning zikri bulutli edi...

“Tulo‘i sabzi rang” (Rangning yashil chiqishi) she’rining ilk misralaridayoq oq bulutli
manzara paydo bo‘ladi:

OcMmoH abpi 6)0.
Xok abpu, 600 abpu, soxca dap HyKU 3a60H abpl 6y0..[2, 122].

Bu yerda “abrit” (bulutli) so‘zi takrori orqali she’rga latif va nazokatli bir fazo berilgan.
Bu fazo inson qalbidagi g‘oyatda pokiza, lekin ayni paytda tushunishi mushkul bo‘lgan ruhiy
tuyg‘ularni ifoda etadi. Har bir jism va harakat bulut kabi shaffof, shu bilan birga o‘zgaruvchan,
yuksaluvchan, ko‘zga yaqin, ammo qo‘lga tushmas mohiyatga ega. Ana shu ramziylik,
pinhoniylik va sirlilik she’rga mistik kayfiyat bag‘ishlagan.

“Chumoli” obrazi butun she’rda markaziy simvol sifatida namoyon bo‘ladi. Bu jonzod
oddiy hayvon emas, u - so‘fiy, u - yo‘lboshchi:

Mypua cygi 6y0,
MaH aco 6ydamy 60 xoxuwu y mepagmam.
MaH aco 6ydamy y Myco 6ya.[2,122]

Muhokama va natijalar. Shoir oz lirik gahramonini “aso” sifatida tasvirlaydi, ya'ni u
faol sub’yekt emas, balki bir vosita, murshid emas, balki murid. Chumoli esa Muso - u haqiqat
izlovchi, har bir gadami bilan ko‘rinmas olam sari yuksaluvchi ruhiy mavjudot.

Boshga bir murakkab va nihoyatda nodir badiiy tasvir - “ikki barg balandlikda, ikki o‘lim
uzunlikda” hayot va o‘lim o‘lchamlarini botiniy nuqtai nazardan ko‘rsatadi. Bu - ikki dunyo
chegarasidagi harakat, vaqtinchalik va abadiylik o‘rtasidagi ichki dramani aks ettiradi.

Bu she’rda bulutli (abri) fazo tasviri orqali mavhumlik bilan birga ma’naviy halovat hissi
va ruhiy safari tasvirlangan. Shoir osmon, tuproq, shamol, yo‘lovchi, yo‘lboshchi, fikr, yod
(xotira), faqr, fano va nihoyat, Xudoning zikriga “bulutli” sifatini berar ekan, ma’naviy
borligning g‘amgin, huznli, lekin iliq va umidvor etuvchi, bulardan tashqari, sirli va mavhum
holatini yaratadi. Natijada, she’r mistik ohangga ega bo‘ladi. Jumladan, shoir tasvirida fikrning
“shimoliy, janubiy, sharqiy yo g‘arbiy emasligi” - fikrning hududsizligini, chek-chegarasizligin
anglatadi, buni irfoniy ma’noda “jamoliy (ilohiy) manba’dan kelgan fikr”, deb sharhlash
mumkKkin.

Chumoli - irfoniy safarga chiggan solik obrazi bo‘lib, so‘fiy sifatida tasvirlangan. U
Xudoni ma’rifat etish yo‘lidan ketadi “Chumoli” she’rda oddiy jonivor yo hasharot emas, balki u

so'fiy timsolidir. U shoir lirik gahramoni fikrining bo‘yin tomirlarida yuradi, ya’'ni, harakat
qiladi. Bu - xafiy (pinhoniy) safar, ya'ni botiniy va irfoniy harakat va so‘fiyona sayr-u sulukni
anglatadi.

“Chumoli So'fiy edi, men esa aso” - bu ta’bir Tasavvufdagi Muso va Xizr, yoki shogird va
murshid, yoki harakat va hidoyat o‘rtasidagi tanosubni aks ettiradi. Bu yerda almashish yuz
beradi: chumoli Muso, lirik gahramon esa aso. Oddiy jonzot - hidoyat etuvchi, shoirning “men”i
- vosita.

“Ikki barg balandlik, ikki o‘lim uzunlik” kabi poetik obrazlar har bir qadam - hayot va
o‘lim, vahdat va fanoning chegarasidek. Chumoli nafagat doimiy harakatda, u doimiy ma’naviy
yuksalishda, u doimiy safar filallohda.

Har narsa - tuproq, shamol, fikr, yod, yo‘l, yo‘lovchi va yo‘lboshchi - bulutli holatda, ya’'ni
g‘ayriqat’iy, lekin ruhoniy va shaffof. Bu tasviriy fikr Ibn Arabiyning “Vahdati vujud” g‘oyasini,
G‘azzoliyning “ma’rifatni nayranglar orqali topish”ini eslatadi.

“Alif, dol, zabar (fatha), zer” - bu harfiy va ma’naviy sukut, “nazar”, “ko‘rish”, “fano”
holati. Harflar so‘fiy yo‘lidagi zikr, qabul va fanoning ramziy belgilari sifatida kiritilgan.

“Muridning mijgonidagi g'uborga aylanish” - shoir “men”ining xoksor tabiatini namoyon
etadi. Lirik gahramon o‘zini eng kichik, lekin haqiqiy xolis bir zarra sifatida tanishtiradi. Shunda
u “Xudoning zikri ham bulutli” ekanligini ko‘radi.

She’rda shoir butunlay yangi tasviriy ifodalarni mahorat bilan ishlatgan. Masalan:
“Osmon, tuproq, shamol - bulutli”, “chumoli ikki marg uzunlikda”, “sahar uyqusicha kenglikda”
- bular hayot va ruhiyatni tasvirlovchi mukammal ramzlardir.

She’r simvolistik, ya'ni ramziy she’rdir. Unda shoirning simvolistikadagi kashfiyotlarini
ko‘rish mumkin. Masalan: “chumoli - so‘fiy; aso - vosita; harflar - solik ahvolida yuz beradigan
o‘zgarishlar; mijgon - orifona nazar.

Fikrning na shimoliy, na janubiy, na sharqiy va na g‘arbiy bo‘lishi; lirik gahramonning
aso, chumolining Mo‘so bo‘lish; zikrning bulutli bo‘lishi. Bularning barchasi irfoniy metafizika
paradokslardir.

Yuqorida aytib o‘tilganidek, Ja’far Muhammad Termiziy she’riyati - irfoniy she’riyat. Bu
she’riyat asl mazmun-mohiyatini yaxshiroq anglab, tushunish uchun o‘quvchi Tasavvuf
ta’limoti va Irfon falsafidan yaxshigina xabardor bo‘lishi lozim. Bu holatni adabiy tanqid
allagachon paygagan edi. Jumladan, professor Jumaqul Hamroyev birinchilardan bo‘lib Ja’far
Muhammad Termiziyning irfoniy she’riyatiga e’tibor qaratgan edi. Adabiyotshunos olimning
fikricha, “Ja’far irfoniy ma’naviyatni tasdiqlash va ta’kidlash orqali o‘quvchiga yo‘Ini Adolat va
Odamiylik sari, nur-u safo va osoyishtalik shahri sari yagqinlashtiradi”.[3,9] Mashhur
adabiyotshunos va tasavvufshunos olim professor Najmiddin Komilov ham Ja’far Muhammad
she’rlaridagi irfoniy mazmunlarga ishora etib o‘tgan edi: “Hayot uning uchun - nur daryosi,
to‘xtovsiz mavjlanib oqadigan umr, vaqt... Bu timsollar gohida qadimiy «Avesto» madhiyalari,
goho vahdat ul-vujud falsafasi g'oyalari, goho kutilmagan insoniy kechinmalari bo‘lib sado
beradi, bir butun Yorug‘lik - Nur bo‘lib qalbga kiradi, hayrat vodiysiga chorlaydi”.[1,3]

Irfoniy sayr-u suluk:

Bu she’r tasavvufiy safarni simvolik shaklda tasvirlaydi: nafs - tumanli, til uchidagi so‘z
- bulutli, yod - noaniq va safar - zohiran oddiy chumolining harakatidek. Ammo u sayri irfoniy
sayr-u suluk, so‘fiyona safardir, yolni esa fagat Xudo biladi, yo‘lboshchi esa hayrat va ixlos
timsolidir.

144



SCIENCEPROBLEMS.UZ-ljtimoiy-gumanitar fanlarning dolzarb muammolari NeS/5(5) - 2025

Tasavvuf falsafasining ulug’ nazariyotchilaridan biri Aziziddin Nasafiy “suluk’ni
shunday ta’riflaydi: “Bilgilki, suluk - sayr demakdir. Sayr esa “sayr ilalloh” va “sayr filloh”"dan
iborat. Sayr ilalloh (Alloh tomonga sayr)ning oxiri - nihoyati bor, ammo sayr filloh (Allohda
sayr)ning oxiri - nihoyati yo‘q. Va sayr ilalloh shundan iboratki, solik shunday sayr qilishi
kerakki, oz borlig‘ida yo‘qolib, Xudoning borlig‘ida bor bo‘lsin va Xudoda (Xudo yodida,
muhitida) tirik, bilguvchi, eshitguvchi, ko‘ruvchi va gapiruvchi bo‘lsin.

Agarchi solik o‘zligidan butkul qutulgan (unutgan) bo‘lib, lekin mabodo borlig‘imdan bir
narsa bor deb o‘ylaydigan bo‘lsa, bu o‘y-fikr qo‘zg‘olib qoladi va to‘la ishonch hosil qgiladiki, bu
borliq Xudoning borlig‘idan boshqa narsa emas. Bu borliq Xudoning borlig‘i ekanini bilgach va
ko‘rgach, sayr ilalloh oxiriga yetgan bo‘ladi va sayr filloh boshlanadi. Sayr filloh (Allohda sayr)
shundan iboratki, solik Xudoning borligida bor bo‘ladi va Xudo bilan (Xudo nurida) tirilib, dono,
ko‘ruvchi, gapiruvchi va eshituvchi bo‘ladi, yana bir necha bor shunday sayr qiladiki, barcha
narsalarning, narsalar hikmati - xossalarining oxirigacha batafsil va teran bilib anglaydi va
hagiqat - mohiyatni ko‘radi”.[4,16]

Sayr-u suluk jarayonida shoirning lirik gahramoni ham “nazar”ga aylanadi. Bu nazar
orgali u ko‘radi: butun borligda, xonaqoh va zoviyalarda zikr - bulutli holda mavjud. Ana shu
jarayonda bilish - ma’rifat hosil bo‘ladi. Shoirning “Men”i borliq va ashyolarning haqgiqatini
anglay boshlaydi. Bu “bulutli zikr” - xafiy zikr, ya’'ni ovozsiz, qalbdagi zikrdir. Bu zikr nihoiy
magqgsad - Xudoni “huzur”da, ixlos va muhabbat orqali anglash va ma’rifat etishdir:

T'apdu musczoHu mypude wydamy oudam:
dap xama XoHaKaxy 308Usixo0
3ukpu Xydo abpt 6y0..[2,122].

“Sayr filloh natijasida “Mulk, malakut va jabarut olamida hamma narsa va hodisalar unga
ayon bo‘lib qoladi. Ba'zilar bir odam mana shu hamma narsani bilib olishi mumkin va
bilmaydigan narsasi qolmaydi, deganlar.

Yana ba’zilar bir odam buning hammasini bilishi mumkin emas, zero, odamning umri
gisqadir, Xudoning ilm-u hikmati esa ko‘pdir, deganlar. Shundan kelib chiqib, sayr filloh
(Allohda sayr)ning oxiri yo‘q deganlar”.[4,16]

Shoir:

Mypua a3 maH

6a 6asnaHduu dy 6ape,

6a dapo3uu dy mapez

8a 6a zycmapdazuu xobu caxap
60410 6y0.[2,122]

deganda, nozik bir ishora bilan “banda va Xudo o‘rtasidagi uzunlik”ni nazarda tutadi.

Bu ma’noni Aziziddin Nasafiy shunday tushuntirgan: “..hikmat ahli (faylasuflar)
deydilarki, sendan Xudogacha uzunlik tariqasida masofa bor, chunonchi, shu jihatdanki,
mavjudot gismlaridan har bir gismi (ko‘rinishi)ning Xudoga nisbati daraxtning har bir a’zo -
gismi, martabalarining daraxt urug‘iga nisbati kabidir. Va tasavvuf ahli deydilarki, sendan
Xudogacha kenglik tarigasida masofa bor, chunonchi, bu shunga o‘xshashki, mavjudot
gismlaridan har bir qismining Xudoga nisbati bu kitobdagi harflarning har birining kitobga
nisbati kabi. Vahdat ahli fikricha esa, sendan Xudogacha na uzunasiga, na kenglikda hech bir
yo‘l yo‘q. Shu sababdanki, mavjudot qismlaridan har bir gismning Xudoga nisbati ushbu kitob

harflaridan har bir harfning qalamga qiyosi (nisbati) kabidir. Shuning uchun ham vujud
bittadan ortiq emas, deganlar va Xudo taolo va tagaddasning vujudidir va Xudo vujudidan o‘zga
vujud yo‘q va buning bo‘lishi mumkin emas”.[4,16]

Haqgigatan ham Tojikiston Xalq shoiri, nuktasanj munaqqid Kamo Nasrulloh Ja’far
Muhammad Termiziy she’r va g‘azallari tahliliga bag‘ishlagan maqolasida e’tirof etganidek,
“shoir she’rlarining mutolaasidan u Irfon va Tasavvuf ta’'limotidan yetarli darajada xabardor
ekan, degan xulosaga olib keladi. Xususan, uning “Namedonand” (Bilmagaylar) nomli she’rida
bu holat yaqqol namoyon bo‘ladi... Bu she’r boshdan-oyoq bikr (yangi) irfoniy ma’nolardan
iborat”.[5]

- Faqru fano falsafasi: “Men alif, dolu zabar, yer bo‘ldim”.

Shoirning “Men”i fano maqomi, ya'ni, shaxsiyatning yo‘qolishi, ma’naviy erishi, va “alif”
kabi mukammal va oddiy bo‘lishni qabul gilmoqda. Bu g'oya G‘azzoliy, Rumiy, va Ibn Arabiyning
“Fano” nazariyasidan sarchashma oladi.

- Zikr va vijdon:

She’r oxiridagi “Har bir xonaqoh va takyada Xudoning zikri bulutli edi” - zikrning o‘zi
ham bulutli, ya'ni mustagim emas, balki maxfiy, latif va ramzlidir. Bu holat igtisor va xafiy
zikrning ruhiga muvofiq keladi.

Chumoli - kichik, lekin Ma'rifat yo‘lining haqiqiy yo‘lovchisidir. U muallifni olib ketadi.
Bu yerda Chumoli - Muso - Lirik gqahramon - aso: tafakkur, ruh, vijdon va jism insonning
vazifalarini almashtirishadi. Bu mutaharrik, ya'ni tasavvufiy harakat va sobitlikning
dramasidir.

Ushbu she’r bir vaqtning o‘zida hayot va falsafa, Irfon va obraz, suqut va zikr, xoksorlik
va tajalliy tashunchalarini murakkab, shu bilan birga nihoyatda latif badiiy uslubda, bulutli
fazoda, mutlaqg ma’noda ifoda etgan irfoniy-modernistik she’rdir.

She’rning tasavvufiy-irfoniy mohiyati to‘rtta asosiy nuqtada to‘plangan: suluk (ruhiy
safar), faqru fano (yo‘qlik va ogohlik), zikr va vijdon.

Sayru suluk - ruhiy harakat.

Chumolining harakati, garchi u kichik jonzot bo‘lsa ham, uning yo‘li Xudo ma’rifat etish
yo‘ldir. Bu - irfoniy sayr-u suluk, ma’naviy safar. Ushbu safarda shoirning lirik gahramoni Xudo
izlovchi emas, balki xidoyat etiluvchidir. Bu esa Tasavvufdagi mashhur tamsilni - muridning o'z
nafsidan voz kechib, irshodga taslim etilishini ifoda etadi.

Fagru fano - yo‘qlikda mavjudlik:

Man alif, dolu zabar, zer shudam.[2,122]

Bu yerda “alif’dan maqgsad - yagonalik, ilohiylikka, ya'ni, Tavhidga ishora. Muallif
o‘zidagi har ganday g‘ururni, aqlni, izlanishni fano qiladi va alif singari sodda, bir nuqta bo‘lib
goladi. “Dol”, “zabar”, zer” qur’oniy ma’nolarni va zikr alomatlarini ham anglatadi.

Xulosa. Ja’far Muhammadi Termiziyning “Tulo‘i sabzi rang” (Rangning yashil chiqishi)
nomli she’ri irfoniy poetik an’analarni modern uslubda ifoda etuvchi she’rdir. Shoir abstrakt va
simvolik obrazlar orqali fagat ma’'naviy safarni emas, balki insonning o‘zligini anglash
jarayonini, fano va vijdon orqali Xudoga yetmoq yo‘lini ham ifoda etgan. She’rdagi har bir ramz
Tasavvuf ta’limotining g‘oyalari bilan chambarcha bog‘langan bo‘lib, u Tasavvuf falsafasi,
G‘azzoliy, Attor, Ibn Arabiy va Rumiyning ma’'naviy merosi bilan falsafiy muloqotga kirishadi.
Bu she’r faqatgina satrlar emas, balki bir ruhiy safar, bir vijdonni olamga tutayotgan Irfon
durdonasidir.

